ՀԻՄՆԱՎՈՐՈՒՄ

«Անալիտիկ» փակ բաժնետիրական ընկերության կանոնադրական կապիտալն ավելացնելու և 2022 թվականի գործունեության արդյունքներով  Հայաստանի Հանրապետության պետական բյուջե վճարման ենթակա շահութաբաժնի չափը նվազեցնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	      ՀՀ կառավարության 2022թ. թվականի հուլիսի 21-ի N 1132-Ա որոշման (այսուհետ՝ Որոշում) համաձայն՝ թույլատրվել է ՀՀ տարածքային կառավարման և ենթակառուցվածքների նախարարության ենթակայության «Անալիտիկ» ՓԲԸ-ին (այսուհետ՝ Ընկերություն) սեփականության իրավունքով իրեն պատկանող, 2021 թվականի նոյեմբերի 5-ի դրությամբ 2,207,670,000.0 դրամ շուկայական արժեքով, քաղ. Երևան, Արաբկիր համայնք, Կոմիտաս պողոտա 29 հասցեում գտնվող, 5051.8 քառ. մետր մակերեսով շենք-շինություններով, ինչպես նաև դրանց զբաղեցրած, օգտագործման և սպասարկման համար հատկացված 0.42 հեկտար մակերեսով հողամասով (անշարժ գույքի նկատմամբ իրավունքների պետական գրանցման թիվ 12072017-01-0254 վկայական) (այսուհետ՝ Գույք) վճարել Ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ սահմանված կարգով ձեռքբերման դիմաց և Ընկերության կողմից ձեռք բերված բաժնետոմսերի մարման միջոցով, սահմանված կարգով, համապատասխան չափով նվազեցնել Ընկերության կանոնադրական կապիտալը։
Պայմանավորված վերոգրյալով՝ սահմանված կարգով նվազեցվել է Ընկերության կանոնադրական կապիտալը և Գույքը ամրացվել է (հանձնվել է) ՏԿԵ նախարարության պետական գույքի կառավարման կոմիտեին: 
       Որոշման 3-րդ կետի 2-րդ ենթակետի համաձայն՝ Գույքի սեփականության իրավունքը պետությանը փոխանցվելուց առաջացող ավելացված արժեքի հարկի և շահութահարկի վճարումը իրականացվել է «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքի 7-րդ հոդվածի 9-րդ մասով սահմանված կարգով։ 
       Գույքի գործարքի արդյունքում՝ 2022թ. ֆինանսատնտեսական գործունեության արդյունքներով Ընկերության տրամադրության տակ մնացած զուտ շահույթը՝ շահութահարկի գծով ծախսի նվազեցումից հետո կազմել է 1,297,450,000.0 հազ. դրամ, իսկ զուտ շահույթը՝ հաշվի առած ավելացումները կազմել է 1,297,848,000.0 դրամ, որի 50%-ը կազմում է 648,924.0 հազ. դրամ:
       Սակայն, քանի որ Ընկերության 2022թ.-ի ֆինանսատնտեսական գործունեության արդյունքներով սեփական կապիտալի գումարը կազմում է 136,180,518.0 դրամ, որից կանոնադրական կապիտալի զուտ գումարը՝ 466,808.0 դրամ, պետական բյուջե վճարման ենթակա շահութաբաժնի չափը կազմում է 135,713,710.0 դրամ (136,180,518-466,808):
      Միևնույն ժամանակ, 2022 թվականին, առանց Գույքի գործարքի, Ընկերության գործառնական գործունեության արդյունքներով շահութաբաժնի պարտավորության չափը կազմում է 7,102,000.0 դրամը: 
Հաշվի առնելով, որ Ընկերության մոտ շահութաբաժնի հաշվարկման բազայի ձևավորումը հիմնականում պայմանավորված է գույքի օտարման հանգամանքով, առաջարկվում է 2022 թվականի գործունեության արդյունքներով Հայաստանի Հանրապետության պետական բյուջեի հանդեպ առաջացած 135,713,000.0 դրամ շահութաբաժնի պարտավորությունը նվազեցնել 128,611,000.0 դրամ գումարի չափով և նվազեցվող շահութաբաժնի պարտավորության չափով տեղաբաշխված բաժնետոմսերի անվանական արժեքի մեծացման միջոցով` սահմանված կարգով ապահովել Ընկերության կանոնադրական կապիտալի ավելացումը:


	   2.
	Կարգավորման նպատակը և բնույթը

	
	         Առաջարկվում է 2022 թվականի գործունեության արդյունքներով Հայաստանի Հանրապետության պետական բյուջեի հանդեպ առաջացած 135,713,000.0 դրամ շահութաբաժնի պարտավորության գումարից վճարման չափ սահմանել 7,102,000.0 դրամը (որպես Ընկերության 2022թ. գործառնական գործունեության արդյունքներով (առանց Գույքի գործարքի) ձևավորված գումար), իսկ 128,611,000.0 դրամի վճարումից ազատել և այդ գումարի չափով՝ տեղաբաշխված բաժնետոմսերի անվանական արժեքի մեծացման միջոցով՝ սահմանված կարգով ապահովել ընկերության կանոնադրական կապիտալի ավելացումը:

	3.
	Նախագծի մշակման գործընթացում ներգրավված ինստիտուտները և անձիք

	
	      ՀՀ կառավարության սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության և «Անալիտիկ»» ՓԲԸ-ի կողմից:

	4.
	Ակնկալվող արդյունքը

	
	      «Անալիտիկ» ՓԲԸ-ի 2022թ. գործունեության արդյունքներով ՀՀ պետական բյուջե վճարման ենթակա շահութաբաժնի չափի նվազեցում և այդ գումարի չափով կանոնադրական կապիտալի ավելացում։

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	      ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի նվազեցում չի նախատեսվում:

	6.
	Իրավական ակտի նախագծմանն ու քննարկմանը հասարակության մաս-        նացության մասին

	
	      ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	      ՀՀ կառավարության սույն որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից։



